Бо ќарори 
Комиссияи марказии
интихобот ва раъйпурсии
Љумњурии Тољикистон
аз 17 декабри соли 2024, № 21
тасдиќ шудааст
	


ТАРТИБИ
ИШТИРОКИ ВОСИТАЊОИ АХБОРИ ОММАИ МАЊАЛЛЇ ДАР ИНТИХОБОТИ ВАКИЛОНИ МАЉЛИСИ НАМОЯНДАГОНИ МАЉЛИСИ ОЛИИ
ЉУМЊУРИИ ТОЉИКИСТОН


I. МУЌАРРАРОТИ УМУМЇ
1. Тартиби иштироки намояндагони воситањои ахбори оммаи мањаллї дар интихоботи вакилони Маљлиси намояндагони Маљлиси Олии Љумњурии Тољикистон (минбаъд – њамин Тартиб) мутобиќи моддањои 8 ва 12 Ќонуни конститутсионии Љумњурии Тољикистон «Дар бораи интихоботи Маљлиси Олии Љумњурии Тољикистон», ќонунњои Љумњурии Тољикистон «Дар бораи матбуоти даврї ва дигар воситањои ахбори омма», «Дар бораи телевизион ва радиошунавонї», бо назардошти талаботи Конвенсия «Дар бораи стандартњои интихоботи демократї, њуќуќ ва озодињои интихоботї дар давлатњои иштирокчии Иттињоди Давлатњои Мустаќил», ки бо Ќарори Маљлиси намояндагони Маљлиси Олии Љумњурии Тољикистон аз 8 октябри соли 2003, № 918 ба тасвиб расидааст ва Њуљљати љаласаи Копенњаген оид ба омилњои инсонии Шўрои амният ва њамкорї дар Аврупо (ШАЊА), ки 29 июни соли 1990 ќабул шудааст, тањия гардида, тартиби иштироки намояндагони воситањои ахбори мањаллиро дар интихоботи вакилони Маљлиси намояндагони Маљлиси Олии Љумњурии Тољикистон муќаррар мекунад.
2. Намояндагони воситањои ахбори оммаи мањаллї фаъолияти худро љињати расонидани иттилоот ба ањолї дар бораи интихоботи вакилони Маљлиси намояндагони Маљлиси Олии Љумњурии Тољикистон дар доираи Конститутсияи Љумњурии Тољикистон, ќонунгузории Љумњурии Тољикистон, дигар санадњои њуќуќии байналмилалие, ки Љумњурии Тољикистон онњоро эътироф кардааст ва њамин Тартиб анљом медињанд.
3. Намояндагони воситањои ахбори оммаи мањаллї дар интихоботи вакилони Маљлиси намояндагони Маљлиси Олии Љумњурии Тољикистон уњдадоранд, ки Конститутсияи Љумњурии Тољикистон ва дигар санадњои меъёрии њуќуќии Љумњурии Тољикистонро эњтиром ва риоя намоянд.

II. БАЌАЙДГИРИИ НАМОЯНДАГОНИ ВОСИТАЊОИ АХБОРИ ОММАИ МАЊАЛЛЇ ДАР ИНТИХОБОТИ ВАКИЛОНИ МАЉЛИСИ НАМОЯНДАГОНИ МАЉЛИСИ ОЛИИ ЉУМЊУРИИ ТОЉИКИСТОН
4. Намояндагони воситањои ахбори оммаи мањаллї барои амалї намудани фаъолият дар раванди интихобот бояд дархости воситањои ахбори оммаи мањаллї, нусхаи њуљљати тасдиќкунандаи шахсият ва шањодатномаи намояндаи воситањои ахбори оммаи мањаллї ва нусхаи иљозатномаи маќомоти ваколатдори давлатиро, ки барои фаъолият кардани воситањои ахбори оммаи мањаллї дода шудааст, барои баќайдгирї пешнињод намоянд. 
5. Воситањои ахбори оммаи мањаллии љумњуриявї њуљљатњоро барои баќайдгирии намояндагони худ ба Комиссияи марказии интихобот ва раъйпурсї ва воситањои ахбори оммаи мањаллии вилоятї, шањрї ва ноњиявї њуљљатњоро барои баќайдгирии намояндаи худ бояд ба комиссияњои њавзавии интихобот оид ба интихоботи вакилони Маљлиси намояндагони Маљлиси Олии Љумњурии Тољикистон манзур созанд. 
6. Ќабули њуљљатњои воситањои ахбори оммаи мањаллї барои баќайдгирї 20 рўз пеш аз интихобот анљом меёбад ва дар асоси натиљаи санљиши њуљљатњои пешнињодгардида ба намояндагони воситањои ахбори оммаи мањаллї шањодатномаи шакли муќаррарнамудаи Комиссияи марказии интихобот ва раъйпурсї дода мешавад. Шањодатномаи мазкур ба намояндаи воситањои ахбори оммаи мањаллї њуќуќ медињад, ки давраи омодагї ва гузаронидани интихоботро инъикос намояд. 
7. Фаъолияти намояндагони воситањои ахбори оммаи мањаллї баъди гирифтани шањодатномаи мазкури Комиссияи марказии интихобот ва раъйпурсї оѓоз ёфта, пас аз эълон гардидани натиљаи пешакии интихоботи вакилони Маљлиси намояндагони Маљлиси Олии Љумњурии Тољикистон ќатъ мегардад. 
8. Дар воситањои ахбори омма интишори маълумоти дорои сирри давлатї ё сирри дигари бо ќонун њифзшаванда, маълумоти бардурўѓ, ки шаъну эътибори номзад ба вакилии Маљлиси намояндагони Маљлиси Олиро паст мезанад, њамчунин дахолати намояндагони воситањои ахбори омма ба кори комиссияњои интихоботї манъ мебошад. 

III. ФАЪОЛИЯТИ НАМОЯНДАГОНИ ВОСИТАЊОИ АХБОРИ ОММАИ МАЊАЛЛЇ ДАР ИНТИХОБОТИ ВАКИЛОНИ МАЉЛИСИ НАМОЯНДАГОНИ МАЉЛИСИ ОЛИИ ЉУМЊУРИИ ТОЉИКИСТОН
9. Дар мавриди боздид кардан бо талаби аъзои комиссияи интихоботї намояндаи воситањои ахбори оммаи мањаллї вазифадор аст шањодатномаи шакли муќарраргардида, њуљљати тасдиќкунандаи шахсият ва намояндагиашро аз воситањои ахбори омма пешнињод намояд. 
10. Намояндагони воситањои ахбори оммаи мањаллї њуќуќ доранд: 
	- дар љаласањои Комиссияи марказии интихобот ва раъйпурсии Љумњурии Тољикистон, комиссияњои њавзавї ва участкавии интихобот оид ба интихоботи вакилони Маљлиси намояндагони Маљлиси  Олии Љумњурии Тољикистон, иштиро кнамуда, фаъолияти онњоро инъикос намоянд;
- дар участкањои интихоботї, бинои овоздињї, аз љумла њангоми гузаронидани овоздињї, њисоби овозњои интихобкунандагон, муќаррар намудани натиљањои овоздињї ва интихобот њузур дошта бошанд. 
11. Намояндагони воситањои ахбори оммаи мањаллї њуќуќ надоранд:
- њангоме, ки интихобкунандагон дар бюллетенњои интихоботї ќайдњои худро мегузоранд, дар њуљраи овоздињї њозир бошанд;
- ба интихобкунандагон таъсир расонанд, ягон навъи мавод ё адабиёти таблиѓотиро пањн намоянд;
- нисбат ба њизбњои сиёсї ва номзадњо ба вакилии Маљлиси намояндагони Маљлиси Олии Љумњурии Тољикистон дар љараёни баргузории овоздињї афзалиятеро баён намоянд;
- аз интихобкунандагон ба тарафдории кї овоз додани онњоро пурсанд;
- ба интихобкунандагон бюллетенњои интихоботиро супоранд;
- бо хоњиши интихобкунанда барои гирифтани бюллетен имзо гузоранд;
- амале содир намоянд, ки махфї будани овоздињиро халалдор созад;
- дар њисоби бюллетенњо, ки аз тарафи аъзои комиссияи участкавии интихобот анљом дода мешаванд, бевосита иштирок намоянд;
- амале содир намоянд, ки ба кори комиссияи интихоботї монеъ шавад;
- њангоми ќабули ќарори комиссияи дахлдори интихоботї иштирок намоянд.
12. Аз љониби намояндаи воситањои ахбори омма ба таври ѓайриќонунї пањн кардани њама гуна маводу адабиёти таблиѓотї, њамчунин интишори натиљаи пурсиши афкори омма, пешгўии натиљањои интихобот ва дигар тадќиќоти марбут ба интихоботи дар пешистода дар рўзи интихобот ва як рўз пеш аз он мамнуъ мебошад. 
13. Љараёни акс ва наворбардорї набояд махфияти овоздињиро халалдор созад ва иродаи овоздињандагонро тањти назорат ќарордињад. Аз ин лињоз намояндаи воситањои ахбори оммаи мањаллї аксгирї ва наворбардориро бояд дар участкаи интихоботї дар љойи пешакї муќарраршуда бо огоњ кардани интихобкунандагон ва дигар иштирокчиёни раванди интихобот анљом дињад. Аксу наворбардорї бояд бидуни вайрон кардани њуќуќу озодињои конститутсионї, паст задани шаъну шарафи иштирокчиёни љараёни интихобот ба сомон расонида шавад. 
14. Њангоми фаъолият дар раванди интихобот суиистифода аз озодии сухан ва озодии воситањои ахбори омма, аз љумла даъвати зўран ба даст овардани њокимият, зўран таѓйир додани сохти конститутсионї ва вайрон кардани тамомияти арзии давлат, даъватњои ба таблиѓи љанг нигаронидашуда, амалњои дигари террористї ё зўроварї, ки њисси бадбинии иљтимої, нажодї, миллї, этникї ва диниро ба миён меоранд, манъ аст. 
15. Дар њолати аз љониби намояндагони воситањои ахбори оммаи мањаллї вайрон карда шудани талаботи ќонунгузорї, аз љумла инъикоси яктарафаи раванди интихобот, гумроњ кардани интихобкунандагон ва дигар субъектони раванди интихобот, пањн кардани маводи сохта, беасос ва ё бардурўѓ Комиссияи марказии интихобот ва раъйпурсї ва ё комиссияи њавзавии интихобот мувофиќан ќарорро дар бораи баќайдгирии намояндагони воситањои ахбори оммаи мањаллї бекор намуда, шањодатномаи додашударо беэътибор мекунад.
16. Дар њолате, ки намояндаи воситаи ахбори оммаи мањаллї ба кори комиссияи интихобот халал расониданї шавад ё ба њуќуќи интихоботии шањрвандон мамониат кунад, њамчунин ба овоздињии пинњонї халал расониданї шавад, раиси комиссияи участкавии интихобот њуќуќ дорад намояндаи воситаи ахбори оммаи мањаллиро аз бинои овоздињї хориљ намояд. 

